Kalaallit Nunaanni sullivinni tarnikkut atukkat pillugit nalunaarut

§2a,§13,imm. 3, § 33, imm. 1, § 35, imm. 1, aamma § 67 Kalaallit Nunaanni sullivinni avatangiisit
pillugit inatsimmi, tak. inatsimmik nalunaarut nr. 1048, 26. oktober 2005-imeersoq
kingusinnerusukkut allannguuteqartinneqartoq, naapertorlugu, piginnaatitsissut tunngavigalugu
aalajangersarneqarput:

Kapitali 1
Atuuffia

§ 1. Nalunaarut manna sullivinni tarnikkut atukkanut atuuppoq.
Imm. 2. Nalunaarut manna sullivinni tarnikkut atukkat pillugit inatsimmi aalajangersakkanut
allanut ilassutitut sukumiinerusumik aalajangersakkanik imaqarpoq.

§ 2. Nalunaarut manna suliffimmut sulisitsisumut sulinermut tamanut atuuppoq.

Imm. 2. Nalunaarut manna ilanngullugu uku pillugit atuuppoq

1) sulisitsisup nammineq angerlarsimaffiani suliffik, §§ 9-12, 28 aamma 31-34 pinnagit,

2) suliffik sulisitsisup ilaqutai nammineq illogatigiittut kisimik suliarisaat, §§ 8-12, 22-24, 28
aamma 31-34 pinnagit, aamma

3) sakkutuut suliarisaat, sakkutuutut kiffartuussinermut attuumassuteqartut, §§ 9-12, 28 aamma 31-
34 pinnagit.

Imm. 3. Nalunaarut manna aammattaaq suliffimmut sulisitsisumut suliarineqanngitsumut
atuuppoq, §§ 9-12, 28 aamma 31-34 pinnagit.

§ 3. Suliffiup avataatigut suliffimmut  attuumassuteqartumik  nakuusernissamut
navianaateqarneranut tunngatillugu kapitali 1, §§ 5-11, 25, 31-34, kapitali 4 aamma kapitali 5
atuupput.

Imm. 2. Imm. | aatsaat suliffimmut sulisitsisumut suliarineqartumut atorneqassaaq, taamaattorli §
2, imm. 2-mi taaneqartutut sulisitsisumut suliffik ilanngunnagu.

§ 4. Nalunaarummi matumani pisussaaftiit sulisitsisumut, suliffeqarfimmi aqutsisumut, sulianik
aqutsisumut aamma sulisut sinnerinut, sullissinernik neqerooruteqartunut, pilersaarusiortunut aamma
stunnersortinut il.il. suliffimmi avatangiisit pillugit inatsimmi nalinginnaasumik maleruagassat
naapertorlugit, tak. inatsimmi § 2 aamma kapitali 3.

Kapitali 2
Nalinginnaasumik aalajangersakkat

§ S. Suliffik immikkoortuni tamani pilersaarusiorneqassaaq, aaqqissuunneqassaaq aammalu
ingerlanneqassaaq, taamaalilluni tarnikkut sullivinni atukkanut sunniutit ataasiakkaarlugit



ataatsimoorlugillu naliliineq tunngavigalugu ganinnermi ungasinnerusumilu peqqinnissap aamma
isumannaallisaanerup tungaatigut tamakkiisumik illersorneqarsinnaassallutik.

§ 6. Pinaveersaartitsinissamut  iliuutsit ilanngussaq 1 naapertorlugu nalinginnaasumik
pinaveersaartitsinermi tunngaviit isiginiarlugit aallartinneqassapput.

§ 7. Nalunaarummi matumani tarnikkut sullivinni atukkanut sunniutit tassaapput suliffimmi
tarnikkut inooqataanermullu tunngasutigut sunniutit uku pillugit pilersartut:

1) Sulliviup ganoq pilersaarusiorneqarlunilu aaqqissuunneqarsimanera.

2) Sulisut sulinerannut pingaaruteqartunik suliffeqarfimmi aaqqissuussaanermut tunngasut.

3) Sulliviup imarisaa, ilanngullugit sullivimmi piumasagqaatit.

4) Sulliviup gqanoq ingerlanneqartarnera.

5) Sullivimmi susassareqatigiinnermut tunngasut.

§ 8. Sulliviup ingerlanneqarnerani sulisup ukiui, ilisimasaqarnera, sulisinnaassusia aammalu
pilumasaqaatit allat eqqarsaatigineqassapput.

Imm. 2. Navianaateqarnernut immikkut mianerisariaqartunut, ilanngullugit naartusut aamma
milutsitsisut, tarnikkut sullivimmi atukkatigut navianaateqarnernit taakkununnga immikkut
annertuumik sunniuteqartunit illersorneqassapput, suliffiup ingerlanneqarnera pillugu nalunaarummi
iliuusissat takuneqarsinnaasut atorlugit.

§ 9. Sulisitsisup nammineq suliffeqarfimmi tarnikkut sullivimmi atukkanut tunngatillugu
isumannaallisaanermik peqqinnissamillu suliagarneq isumagisinnaajumallugu pisariagartumik
immikkut ilisimasaqanngikkuni, sulisut tarnikkut sullivimmi atugaasa ingerlaavartumik
tamakkiisumik illersorneqarsinnaanissaat qulakkeerniarlugu avataanit immikkut ilisimasalimmik
ikiortissarsiussaagq.

§ 10. Sulisitsisup qulakkiissavaa sulisut ataasiakkaat tamarmik, atorfinitsitaanerup qanoq ittuunera
sivisussusialuunniit  apeqqutaatinnagu, suliffiup  isumannaallisaanikkut  peqqinnissakkullu
tamakkiisumik illersorneqarsinnaasumik suliarinissaanut naammattumik naleqqussakkamillu
ilinniartitsineq ilitsersuinerlu pissagaat. Ilinniartitsineq ilitsersuinerlu pingaartumik pissapput

1) atorfininnermi,

2) sulisut nuutsinneqarneranni,

3) suliassat allanngortinneqarneranni,

4) sulinermi atortunik atuutsitsilernerni imaluunniit allanngortitsinerni,

5) teknologimik nutaamik atuutsitsilernerni aammalu

6) teknikkikkut ikiuutit atorneqalerneranni.

Imm. 2. Imm. 1-mi taaneqartoq ilinniartitsineq ilitsersuinerlu sullivimmi ineriartortitsineq
naapertorlugu  naleqqussarneqassapput,  ilanngullugit  tarnikkut  sullivimmi  atukkani
navianaateqarnernik nutaanik sagqummertoqarnerat. Ilinniartitsineq ilitsersuinerlu pisariaqartillugu
aalajangersimasumik uteqqinneqartassapput.

Imm. 3. Sulisitsisup ~ sulisut  ajutoornissamut  nappaalanissamullu  navianaateqarnernik
suliffimminnut atatillugu peqarsinnaasunik ilisimatissavai.



§ 11. Sulisitsisup qulakkiissavaa sullivik isumannaallisaanikkut peqqinnissakkullu tamakkiisumik
illersorneqarsinnaasumik suliarineqarnersoq pillugu sunniuteqarluartumik nakkutilliisoqarnissaa.

§ 12. Sullivik isumannaallisaanikkut peqqinnissakkullu tamakkiisumik illersorneqarsinnaasumik
aaqqissuunneqassaaq, tarnikkut avatangiisini sunniutit ataasiakkaarlugit ataatsimoorlugillu naliliineq
tunngavigalugu, timikkut imaluunniit tarnikkut peqqinnissamut qaninnermi ungasinnerusumilu
sunniuteqarsinnaasut eqqarsaatigalugit. Sullivik Kalaallit Nunaanni suliffiup aaqqissuunneqarnera
pillugu nalunaarummi suliffiit allanngorartut utaqqiisaasumillu suliffiit pillugit immikkoortortamut
ilaappat, aammalu suliffiup aaqqissuunneqarnera allanngortinneqarsinnaanngippat imaluunniit
tamanna naapertuuttuunngippat, taava allanik iliuuseqartoqassaaq, taamaalilluni suliffik
illersorneqarsinnaasumik suliarineqarsinnaaqqullugu.

Kapitali 3
Tarnikkut avatangiisit pillugit immikkut aalajangersakkat ataasiakkaat
Suliaq annertooq piffissamillu tatisimaneqarneq

§ 13. Sullivik immikkoortuni tamani pilersaarusiorneqassaaq, aaqqissuunneqassaaq aammalu
ingerlanneqassaaq, taamaalilluni suliaq annertooq piffissamillu tatisimaneqarneq eqqarsaatigalugit
gqaninnermi  ungasinnerusumilu  isumannaallisaanikkut  peqqinnissakkullu  tamakkiisumik
illersorneqarsinnaassalluni.

§ 14. Nalunaarummi matumani suliaq annertooq piffissamillu tatisimaneqarneq tassaavoq suliassat
suliarineqartussat aammalu piffissaq suliffiup naammassinissaanut atugassiissutaasoq akornanni
ogimaagatigiinnginneq, taamaalilluni sulineq

1) sakkortuumik ingerlanneqarluni, ilanngullugu sukkasuumik imaluunniit
unikaallatsitaganngitsumik, imaluunniit

2) nalunaaquttap akunneri amerlasuut suliffigineqarlutik, unikaallannissamut periarfissamik
sunniuteqarsinnaasut.

Imm. 2. Suliaq annertooq piffissamillu tatisimaneqarneq isumannaallisaanermut imaluunniit
peqqinnissamut navianaateqarnermik kinguneqarsinnaavoq, tak. § 15.

§ 15.Suliag annertooq piftissamillu tatisimaneqarneq isumannaallisaanermut imaluunniit
peqqinnissamut navianaateqarnermik kinguneqarpat naliliinermi, pingaartumik makku akornanni
pissutsit pingaartinneqassapput:

1) Suliaq annertooq piftissamillu tatisimaneqarnerup annertussusia, ilanngullugu piffissami qanoq
sivisutigisumik atuunnera.

2) Suliaq annertooq piffissamillu tatisimaneqarnerup qanoq ittuunera.

3) Pinaveersaartitsinermut iliuutsit, ilanngullugit ilanngussaq 1-mi taaneqartut.

Imm. 2. Tamatuma saniatigut imm. 1 naapertorlugu naliliinermi pingaartinneqassaaq sullivimmi
avatangiisini sunniutit allat suliaq annertooq piffissamillu tatisimaneqarneq eqqarsaatigalugu
isumannaallisaanermut  imaluunniit peqqginnissamut navianaateqarnerup annertusinerannut
sunniuteqarnerat.

Sulinermi piumasaqaatit ersernerluttut aammalu imminnut akerleriittut



§ 16. Suliffik immikkoortuni tamani pilersaarusiorneqassaaq, aaqqissuunnegassaaq aammalu
ingerlanneqassaaq, taamaalilluni sulinermi piumasaqaatit ersernerluttut aammalu imminnut
akerleriittut eqqarsaatigalugit ganinnermi ungasinnerusumilu isumannaallisaanikkut
peqqinnissakkullu tamakkiisumik illersorneqgarsinnaassalluni.

§ 17.Nalunaarummi matumani sulinermi piumasaqaatit ersernerluttut aammalu imminnut
akerleriittut tassaapput sulinermi piumasaqaatit erseqqissuunngitsut imaluunniit imminnut
naapertuutinngitsut, ilanngullugit suliassat, pitsaassusissatut piumasaqaatit, sulinermi atuuffik,
akisussaaffiit, suleriaatsit, suleriaatsit ingerlanerisa aaqqissuussaanerat, atuuffiit agguataarnerat,
piffissamik atuineq, sulinerup sukkassusia imaluunniit piffissaq suliffiusoq pillugit piumasaqaatit.

Imm. 2. Sulinermi  piumasaqaatit  ersernerluttut aammalu  imminnut  akerleriittut
isumannaallisaanermut imaluunniit peqqinnissamut navianaateqarnermik kinguneqarsinnaapput, tak.
§ 18.

§ 18.Sulinermi  piumasaqaatit  ersernerluttut ~ aammalu  imminnut  akerleriittut
isumannaallisaanermut imaluunniit peqqinnissamut naliliinermi navianaateqarnermik kinguneqarpat,
makku pissutsit pingaartinneqassapput:

1) Sulinermi piumasaqaatit ersernerluttut aammalu imminnut akerleriittut annertussusiat,
ilanngullugu piffissami qanoq sivisutigisumik atuunnerat.

2) Sulinermi piumasagaatit ersernerluttut aammalu imminnut akerleriittut ganoq ittuunerat.

3) Pinaveersaartitsinermut iliuutsit, ilanngullugit ilanngussaq 1-mi taaneqartut.

Imm. 2. Tamatuma saniatigut imm. 1 naapertorlugu naliliinermi pingaartinneqassaaq sullivinni
atukkat allat sulinermi piumasaqaatit ersernerluttut aammalu imminnut akerleriittut eqqarsaatigalugit
isumannaallisaanermut  imaluunniit peqqinnissamut  navianaateqarnerup annertusinerannut
sunniuteqarnerat.

Inunnik suliagarnermi misigissutsikkut annertuumik piumasaqaatit

§ 19. Suliffik immikkoortuni tamani pilersaarusiorneqassaaq, aaqqissuunneqassaaq aammalu

ingerlanneqassaaq, taamaalilluni inulerinermi misigissutsikkut annertuumik piumasaqaatit
eqqgarsaatigalugit ganinnermi ungasinnerusumilu isumannaallisaanikkut peqqinnissakkullu
tamakkiisumik illersorneqarsinnaassalluni.

§ 20. Nalunaarummi matumani inuit pillugit sulinermi misigissutsikkut annertuumik piumasaqaatit
tassaapput inunnik attaveqarneq, ilanngullugit innuttaasunik aamma kiffartuussivinnik atuisunik,
togqaannartumik imaluunniit toqqaannanngitsumik attaveqarfiusoq, attaveqarnerlu makkuninnga
annertuumik piumasaqarfiusoq

1) inuit taakku eqqarsartaasiannik, misigissusaannik imaluunniit pissusilersuutaannik
paasinnissinnaaneq, akuersaarneq imaluunniit isumaginninneq,

2) nammineq eqqarsaatit imaluunniit misigissutit aqunneqarnissaat imaluunniit isertuunnissaat,
imaluunniit

3) inuit suleqatigineqgartut naapertorlugit attaveqagatigiinneq imaluunniit pissusilersorneq
naleqqussarneqarnissaat.



Imm. 2. Inuit pillugit sulinermi misigissutsikkut annertuumik piumasaqaatit isumannaallisaanermut
imaluunniit peqqinnissamut navianaateqarnermik kinguneqarsinnaapput, tak. § 21.

§ 21. Nalililnermi inuit pillugit sulinermi misigissutsikkut annertuumik piumasaqaatit
isumannaallisaanermut imaluunniit peqqinnissamut navianaateqarnermik kinguneqarnersut pillugu
pingaartumik makku akornanni pissutsit pingaartinneqassapput:

1) Inuit suleqatigineqartut attaveqarfiginerisa annertussusii, ilanngullugu piffissap sivisussusia.

2) Inuit sulegatigineqartut attaveqarfiginerisa qanoq ittuuneri.

3) Pinaveersaartitsinissamut iliuutsit, ilanngullugit ilanngussaq 1-mi taaneqartut.

Imm. 2. Tamatuma saniatigut imm. 1 naapertorlugu naliliinermi sullivimmi avatangiisini sunniutit
allat inuit pillugit sulinermi misigissutsikkut annertuumik piumasaqaatit eqqarsaatigalugit
isumannaallisaanermut imaluunniit peqqinnissamut navianaateqarnerulersitsinersut
pingaartinneqassapput.

Nikanarsaataasumik iliuutsit, ilanngullugit assigiinngisitaartumik pineqartarneq
kinguaassiuutitigullu kannguttaatsuliuutit

§ 22. Sulineq immikkoortuni tamani pilersaarusiorneqassaaq, aaqqissuunneqassaaq aammalu
ingerlanneqassaaq, taamaalilluni nikanarsaataasumik iliuutsit eqqarsaatigalugit qaninnermi
ungasinnerusumilu isumannaallisaanikkut peqqinnissakkullu tamakkiisumik
illersorneqarsinnaassalluni.

§ 23. Nalunaarummi matumani nikanarsaataasumik ilivutsit isumaqarput suliffeqarfimmi inuit
ataasiakkaat imaluunniit arlallit suliffeqarfimmi inuit allat ataasiakkaat imaluunniit arlallit
sakkortuumik imaluunniit arlaleriarlutik assigiinngisitaartumik pineqartillugit,
kinguaassiuutitigulluunniit kannguttaatsuliorfigineqartillugit imaluunniit sulinermut atatillugu
allatigut nikanarsaataasumik pissusilersorfigineqartillugit. Pineqartumut pissusilersuutigineqartoq
nikanarsaataasutut isigineqassaaq.

Imm. 2. Aqutsinerup  nalinginnaasumik ingerlanneqartarnera, suleqatinit utertitsilluni
oqaaseqaateqartarneq aammalu tamatumunnga assingusut namminneq nikanarsaataasumik
ilinuseqarnermik isumaganngillat.

Imm. 3. Nikanarsaataasumik ilivutsit isumannaallisaanermut imaluunniit peqqinnissamut
navianaateqarnermik kinguneqarsinnaapput, tak. § 24.

§ 24. Naliliinermi nikanarsaataasumik iliuutsit isumannaallisaanermut imaluunniit peqqinnissamut
navianaateqarnermik kinguneqarnersut pillugu pingaartumik makku akornanni pissutsit
pingaartinneqassapput:

1) Nikanarsaataasumik iliuutsit annertussusii, ilanngullugu piffissap sivisussusia.

2) Nikanarsaataasumik iliuutsit ganoq ittuunerat, ilanngullugu atagatigiissuseq pineqartunut
ilaasoq.

3) Pinaveersaartitsinissamut iliuutsit, ilanngullugit ilanngussaq 1-mi taaneqartut.



Imm. 2. Tamatuma saniatigut imm. 1 naapertorlugu naliliinermi sullivimmi avatangiisini sunniutit
allat nikanarsaataasumik iliuutsit eqqarsaatigalugit isumannaallisaanermut imaluunniit
peqqginnissamut navianaateqarnerulersitsinersut pingaartinneqassapput.

Sulinermut attuumassuteqartumik nakuuserneq

§ 25. Nalunaarummi matumani sulinermut attuumassuteqartumik nakuuserneq isumaqarpoq inuit
suliffeqarfimmi sulisut imaluunniit sulisitsisut pinnagit, ilanngullugit innuttaasut aamma
kiffartuussivinnik  atuisut, sulisunut imaluunniit sulisitsisumut nakuusersut. Nakuuserneq
makkuninnga ima paasineqarpoq

1) timikkut nakuuserneq timimut saassussinertut, aamma

2) tarnikkut  nakuuserneq  sioorasaarinertut — aammalu  allatigut  nikanarsaataasumik
pissusilersornertut, ilanngullugu kannguttaatsuliornerit.

Imm. 2. Imm. 1 aamma tillinniarluni nakuusernernik ilagarpoq.

Imm. 3. Sulinermut attuumassuteqartumik nakuuserneq sulinerup nalaani aamma suliffiup
avataatigut pisinnaavoq.

Sulinermut attuumassuteqartumik nakuuserneq sulinerup nalaani

§ 26. Sulineq immikkoortuni tamani pilersaarusiorneqassaaq, aaqqissuunnegassaaq aammalu
ingerlanneqassaaq,  taamaalilluni  sulinerup  nalaani  sulinermut  attuumassuteqartumik
nakuusernissamut ~ navianaateqarneq  eqqarsaatigalugu ganinnermi  ungasinnerusumilu
isumannaallisaanikkut peqqinnissakkullu tamakkiisumik illersorneqarsinnaassalluni.

§ 27. Naliliinermi sulineq sulinerup nalaani sulinermut attuumassuteqartumik nakuusernissamut
navianaateqarneq eqqarsaatigalugu isumannaallisaanikkut peqqinnissakkullu tamakkiisumik
illersorneqarsinnaanersoq pillugu pingaartumik makku akornanni pissutsit pingaartinneqassapput:

1) Sulinerup nalaani sulinermut attuumassuteqartumik nakuusertogarnissaanik ilimanaat.

2) Nakuusernerup pisinnaasup qanoq ittuunera.

3) Pinaveersaartitsinissamut iliuutsit, ilanngullugit ilanngussaq 1-mi taaneqartut.

Imm. 2. Tamatuma saniatigut imm. 1 naapertorlugu naliliinermi sullivimmi avatangiisini sunniutit
allat sulinerup nalaani sulinermut attuumassuteqartumik nakuusernissamut
navianaateqarnerulersitsinersut pingaartinneqassapput.

§ 28 Sulinerup  nalaani  sulinermut  attuumassuteqartumik  nakuusernissamut
navianaateqartoqartillugu suliffik ima ilusilersorneqassaaq, sulisut nakuuserfiusuni imaluunniit
tamatumunnga aarlerinartoqarnerani isumannaatsumut ornigussinnaanissaat qularnaatsumik
periarfissaassaaq. Sulineq Kalaallit Nunaanni suliffiup ilusilersorneqarnera pillugu nalunaarummi
suliffiit allanngorartut utaqqiisaasumillu suliffiit pillugit immikkoortumut ilaappat, aammalu suliffiup
ilusilersorneqarnera  allanngortinneqarsinnaanngippat imaluunniit naleqqutinngippat, sulisut
nakuuserfiusuni imaluunniit tamatumunnga aarlerinartoqarnerani isumannaatsumut
ornigussinnaanissaat qularnaaqqullugu allanik iliuuseqartogassaaq.

§ 29. Sulisoq sulinermi ingerlatami kisimiippat, tamannalu pineqartumut sulinerup nalaani
nakuusernissamut immikkut navianaateqarnermik kinguneqarsinnaappat, sulineq immikkut



navianaateqarneq pinngitsoortinneqarsinnaaqqullugu aaqqissuunneqassaaq. Nakuusernissamut
immikkut navianaateqarneq pinngitsoortinneqarsinnaanngippat, sulisoq kisimiilluni
sulisussaanngilaq.

§ 30. Qularnaarneqassaaq sulisut aatsaat naleqquttumik ilitsersorneqarsimappata sulinerup nalaani
sumiiffinnut nakuusernissamut immikkut navianaateqarfiusunut taamaallaat isersinnaatitaapput.

Suliffiup avataatigut sulinermut attuumassuteqartumik nakuuserneq

§ 31. Sulineq immikkoortuni tamani pilersaarusiorneqassaaq, aaqqissuunneqassaaq aammalu
ingerlanneqassaaq, taamaalilluni suliffiup avataatigut sulinermut attuumassuteqartumik
nakuusernissamut ~ navianaateqarneq eqqgarsaatigalugu gqaninnermi  ungasinnerusumilu
isumannaallisaanikkut peqqinnissakkullu tamakkiisumik illersorneqarsinnaassalluni.

§ 32. Naliliinermi sulineq suliffiup avataatigut sulinermut attuumassuteqartumik nakuusernissamut
navianaateqarneq eqqarsaatigalugu isumannaallisaanikkut peqqinnissakkullu tamakkiisumik
illersorneqarsinnaanersoq pillugu pingaartumik makku akornanni pissutsit pingaartinneqassapput:

1) Suliffiup  avataatigut  sulinermut  attuumassuteqartumik  nakuusernissaq  ganoq
ilimanaateqartiginersoq.

2) Nakuusernerup pisinnaasup qanoq ittuunera.

3) Pinaveersaartitsinissamut iliuutsit sulinermi aallartinneqarsimasut, ilanngullugit ilanngussaq 1-
mi taaneqartut.

Imm. 2. Tamatuma saniatigut imm. 1 naapertorlugu naliliinermi suliffimmi avatangiisini sunniutit
allat suliffiup avataatigut sulinermut attuumassuteqartumik nakuusernissamut
navianaateqarnerulersitsinersut pingaartinneqassapput.

§ 33. Sulisitsisup qulakkiissavaa sulisut suliffiup avataatigut sulinermut attuumassuteqartumik
nakuuserfigineqarnernik  aammalu  tamatumunnga aarlerinartunik  naleqquttumik  ganoq
isumaginninnissamut ilitsersorneqassasut.

Imm. 2. llitsersuinissamut atugassatut sulisitsisup qulakkiissavaa suliffiup avataatigut sulinermut
attuumassuteqartumik ~ nakuuserfigineqarnernik  aammalu  tamatumunnga  aarlerinartunik
naleqquttumik ganoq isumaginninnissamik malittarisassanik aalajangersaasoqarnissaa.

§ 34. Sulisitsisup qulakkiissavaa sulisoq suliffiup avataatigut sulinermut attuumassuteqartumik
nakuuserfigineqarsimasoq pisimasup politiinut nalunaarutigineqarnissaa pillugu pisariagartillugu
ikiorneqarnissaanik neqeroorfigineqassasoq.

Imm. 2. Imm. 1 naapertorlugu pisussaaffik aatsaat atuutissaaq sulisitsisup pisimasoq
ilisimasaqarfigilerpagu.

Kapitali 4

Naammagittaalliornissamut periarfissaq



§ 35. Nalunaarut manna naapertorlugu Sullivinnik Nakkutilliisoqarfiup aalajangiineri Kalaallit
Nunaanni sullivimmi avatangiisit pillugit inatsimmi § 64 naapertorlugu
naammagittaalliuutigineqarsinnaapput.

Kapitali 5
Pinerluttulerinermut inatsisitigut iliuusissat

§ 36. Kalaallit Nunaanni pinerluttulerinermi inatsit naapertorlugu iliuusissatut aalajangiussat
pineqartumut atuutsinneqassapput, taassuma

1) §§ 5, 8-13, 16, 19, 22, 26, 28-31 aamma 33 unioqqutippagit imaluunniit

2) peqqussutit  nalunaarutigineqartut, nalunaarut una naapertorlugu tunniunneqartut,
malinngippagit.

Imm. 2. §§ 5, 11-13, 16, 19, 22, 26, 28-31 aamma 33 unioqqutinneqarnerini sulisitsisoq pillaammik
akiliisinneqarsinnaavoq, naak unioqqutitsineq sulisitsisumut siunertaqartumik imaluunniit
mianersuaalliorluni iliuuseqarnertut ilaliunneqarsinnaanngikkaluartoq. Pillaammik
akiliisitaanissamut piumasaqaataavoq unioqqutitsineq suliffeqarfimmi sulisuusumut ataatsimut
arlalinnulluunniit imaluunniit suliffeqarfimmut taamaatullu isigalugu ilaliunneqarsinnaassasoq.
Aalajangersagaq manna naapertorlugu pillaammik akiliisitaanermut Kalaallit Nunaanni
pinerluttulerinermi inatsimmi § 128, imm. 4 atorneqanngilaq.

Imm. 3. Selskabit il.il. (inuit inatsisitigut pisinnaatitaasut) Kalaallit Nunaannut pinerluttulerinermi
Inatsimmi kapitali 5-imi maleruagassat naapertorlugit pinerluttulerinermut
akisussaaffilerneqarsinnaapput.

Atuutilernera il.il.

§ 37. Nalunaarut una ulloq xx. yy 20zz atuutilissaaq.

Sullivinnik Nakkutilliisogarfik, ullog xx. yy 20zz

Ilanngussaq 1

Pitsaaliuinermut iliuusissat aamma pitsaaliuinermi tunngaviusumik najoqqutassat ataatsimut
atuuttut

Pitsaaliuinermut iliuusissat

Pitsaaliuinermut iliuusissat assersuutitut taaneqartut sullivimmi tarnikkut atugassarititaasut
sunniutaasa isumannaatsumik peqqissutsimullu tunngatillugu naammaginartumik tamakkiisumik
qulakkeerneqarnissaannut peqataasinnaasut:



1. Suliffiup naammaginartumik pilersaarusiorneqarnissaa aaqqissuunneqarnissaalu.

2. Suliffiup  suliarinissaanut  naammattumik  naleqquttumillu  ilinniartitaanissaq ~ aamma
ilitsersuussineq.

3. Suliffiup ingerlanneqarneranut sunniuteqarluartumik nakkutilliineq.

4. Suliffiup naammaginartumik ilusilersorneqarnissaa.

5. Teknikkikkut ikiuutit eqqortumik atorneqarnissaat, taakkulu suliffimmut naleqquttuusariagarput
imaluunniit naleqqussarneqarsimasariaqarput.

6. Sulinermi  tapersersorneqarsinnaaneq, tassunga ilanngullugit aqutsisunit  suleqatinit
tapersersorneqarsinnaaneq.

7. Sulinermi sunniuteqarsinnaaneq, suliarineqartussamut atatillugu.

Pitsaaliuinermi tunngaviusumik najoqqutassat ataatsimut atuuttut

Pitsaaliuinermut iliuusissat tunngaviusumik pitsaaliuinermi najoqqutassat ataatsimut atuuttut
eqqgarsaatigalugit aallartinneqassapput, taakkulu tassaapput:

1. Navianaateqarsinnaasut pinaveersaarnissaat.

2. Navianaateqarsinnaasut pinngitsoorneqarsinnaanngitsut nalilersorneqarnissaat.

3. Navianaateqarsinnaasut aallaavianni akiorneqarnissaat.

4. Suliffiup inummut naleqqussarnissaa, pingaartumik suliffiup inissisimaffiata
ilusilersorneqarneranut kiisalu suliffimmi atortorissaarutit aamma suliffiup tunisassiornerullu
periusiisa toqqarneqarnerinut tunngatillugu, immikkut isiginiarlugu suliat ataasiakkaarnerusut
aamma aalajangersimasumik rytmeqarluni sulinerit killilersorneqarnissaat kiisalu taamatut sulinerup
peqqissutsimut sunniutaasa annikillisarneqarnissaat.

5. Teknikkikkut ineriartornerup eqqgarsaatigineqarnissaa.

6. Ulorianartoq uloriananngitsumik imaluunniit ulorianannginnerusumik taarserneqarnissaa.

7. Pitsaaliuinermik pilersaarusiorneq taamaalilluni ataatsimoortumik ataqatigiissumik tamakkiisumik
ilusilimmik pilersitsisoqassalluni, tassanilu pitsaaliuineq teknikkikkut aaqqiissutissanik, suliffiup
aaqqissuunneqarneranik, suliffimmi atugassarititaasunik, inooqatigiinnermi attaveqatigiinnernik
kiisalu suliffimmi avatangiisit pillugit pissutsit sunniutaannik imaqassaagq.

8. Ataatsimoortumik illersuinermut iliuusissat inuttut ataasiakkaanut illersuinermut iliuusissat
sioqqullugit akuersissutigineqarnissaat.

9. Sulisartut naleqquttumik ilitsersorneqarnissaat.



